
OG‘IZDAN BADBO‘Y HID (GALITOZ): SABABLARI, 

PATOGENLARI, DAVOLASH CHORA-TADBIRLARI VA DORIVOR 

O‘SIMLIKLAR 

 

Goziboeva Mashxura Nazirjonovna- 

 Onkologiya kafedrasi klinik ordinatori 

 

Annotatsiya: Og‘izdan badbo‘y hid kelishi (galitoz) tibbiyot amaliyotida 

keng uchraydigan muammo bo‘lib, u og‘iz bo‘shlig‘i kasalliklari, ovqat hazm qilish 

tizimi buzilishlari hamda ayrim umumiy patologiyalar bilan chambarchas bog‘liq. 

Galitozning rivojlanishida anaerob mikroorganizmlar muhim o‘rin egallaydi. Ushbu 

maqolada og‘izdan badbo‘y hid kelishining asosiy sabablari, etiologik patogenlari, 

klinik ahamiyati, zamonaviy davolash chora-tadbirlari, dorivor o‘simliklar va 

ularning pestepter bilan qo‘llanish imkoniyatlari keng yoritilgan. Tadqiqotlar 

asosida fitoterapiya galitozni kamaytirishda samarali yordamchi usul ekanligi 

asoslab beriladi. 

Kalit so‘zlar: Galitoz, patogenlar, anaerob bakteriyalar, og‘iz gigiyenasi, 

fitoterapiya, dorivor o‘simliklar, pestepter. 

Maqsad 

Og‘izdan badbo‘y hid kelishiga olib keluvchi asosiy sabablar va patogen 

mikroorganizmlarni o‘rganish, ularni bartaraf etishda kompleks davolash chora-

tadbirlari, dorivor o‘simliklar va pestepter yordamida qo‘llanishning samaradorligini 

ilmiy asosda tahlil qilish. 

Kirish 

Og‘izdan badbo‘y hid kelishi insonning ijtimoiy hayotiga sezilarli salbiy 

ta’sir ko‘rsatadi, psixologik noqulayliklarni keltirib chiqaradi va bemorlarning o‘ziga 

bo‘lgan ishonchini pasaytiradi. Galitoz nafaqat stomatologik, balki 

gastroenterologik, endokrinologik va immunologik kasalliklar bilan ham bog‘liq 

bo‘lishi mumkin. Ko‘plab tadqiqotlar shuni ko‘rsatadiki, og‘izdan yoqimsiz hid 

kelishining asosiy manbai anaerob bakteriyalardir, ular oqsillarni parchalaydi va 

oltingugurt birikmalarini hosil qiladi. Shu bilan birga, hayot tarzi, noto‘g‘ri 

ovqatlanish, chekish va og‘iz gigiyenasi yetarlicha saqlanmasligi galitoz 

rivojlanishiga sabab bo‘ladi. Galitozni o‘z vaqtida aniqlash, uning sabablari va 

patogen omillarini tahlil qilish, shuningdek dorivor o‘simliklar va pestepter 

yordamida profilaktika va davolash choralarini qo‘llash, bemorlarning hayot sifati 

va ijtimoiy moslashuvini yaxshilashda muhim ahamiyatga ega 

Materiallar va usullar 

Tadqiqot ishlari 2023–2024 yillar davomida Toshkent shahridagi 

stomatologik va tibbiyot klinikalarida olib borildi. Tadqiqotlar quyidagi bosqichlarda 

amalga oshirildi: 

Klinik kuzatuvlar: 50 nafar bemorlar tanlab olindi, ular orasida 25 erkak va 

25 ayol. Bemorlarning yoshi 18–60 yosh oralig‘ida edi. Galitozning intensivligi 

organoleptik baholash va halimeter yordamida aniqlangan. 

Stomatologik tekshiruvlar: Tish kariesi, periodontit, til yuzasidagi bakterial 

qoplama va og‘iz shilliq qavatining holati baholandi. 

Mikrobiologik tahlillar: Og‘iz bo‘shlig‘i va til yuzasidan steril prob 

yordamida namuna olindi. Namunalarda anaerob bakteriyalar soni va turlari aniqlash 

uchun standart laboratoriya usullari qo‘llanildi. 

Fitoterapiya va pestepter qo‘llash: Bemorlar dorivor o‘simliklar (yalpiz, 

romashka, shalfey, eman po‘stlog‘i, qizilmiya ildizi) damlamasi va pestepter 

yordamida og‘iz chayish amaliyotini 2–3 marta kuniga bajardilar. Bemorlarning 

og‘izdan yoqimsiz hidining intensivligi tadqiqot davomida qayd qilindi. 

Statistik tahlil: Olingan natijalar SPSS dasturi yordamida tahlil qilindi. 

O‘zgarishlarning statistik ahamiyati p<0,05 darajasi bilan baholandi. 

Og‘izdan badbo‘y hid kelishining asosiy sabablari 

Mahalliy (stomatologik) sabablari 

tish kariesi va tish toshlari; 

gingivit va periodontit; 

til yuzasida bakterial qoplama; 

og‘iz bo‘shlig‘i shilliq qavatining yallig‘lanish kasalliklari; 

og‘iz qurishi (kserostomiya). 

Umumiy (somatik) sabablari 

oshqozon-ichak tizimi kasalliklari (gastrit, me’da yarasi, gastroezofageal 

reflyuks); 

jigar va buyrak yetishmovchiligi; 

qandli diabet; 

surunkali tonzillit, sinusit; 

gormonal buzilishlar va stress holatlari. 

Galitozning patogenlari (mikrobiologik omillar) 

Og‘izdan badbo‘y hid kelishining asosiy patogenetik mexanizmi anaerob 

bakteriyalar faoliyati bilan bog‘liq. Ushbu mikroorganizmlar oqsillar parchalanishi 

jarayonida uchuvchi oltingugurt birikmalarini hosil qiladi. 

Eng ko‘p uchraydigan patogenlar: 

Porphyromonas gingivalis – periodontitda keng tarqalgan; 

Prevotella intermedia – og‘iz bo‘shlig‘idagi yallig‘lanish jarayonlarini 

kuchaytiradi; 

Fusobacterium nucleatum – anaerob sharoitda faol ko‘payadi; 

Treponema denticola – periodontal kasalliklarda asosiy patogen; 

Solobacterium moorei – til qoplamasida uchrab, galitoz bilan bevosita 

bog‘liq. 

Davolash chora-tadbirlari 

Galitozni davolashda kompleks yondashuv tavsiya etiladi: 

professional stomatologik tozalash; 

antibakterial va antiseptik vositalardan foydalanish; 

asosiy somatik kasalliklarni aniqlash va davolash; 

to‘g‘ri ovqatlanish va suyuqlik iste’molini oshirish; 

chekish va alkogoldan voz kechish; 

dorivor o‘simliklar va pestepter yordamida og‘iz chayish. 

Dorivor o‘simliklar va pesteptlar 

Fitoterapiya va pestepter galitozni kamaytirishda xavfsiz va samarali usul 

hisoblanadi. 

Yalpiz (Mentha piperita) – antibakterial va dezodorlovchi; 

Romashka (Matricaria chamomilla) – yallig‘lanishga qarshi; 

Shalfey (Salvia officinalis) – og‘iz mikroflorasini me’yorlashtiradi; 

Eman po‘stlog‘i (Quercus cortex) – bog‘lovchi va dezinfeksiyalovchi; 

Qizilmiya ildizi (Glycyrrhiza glabra) – shilliq qavatni himoya qiladi. 

Natijalar 

Tadqiqot natijalari shuni ko‘rsatdiki, galitozni davolashda patogen 

mikroorganizmlarni kamaytirish muhim ahamiyatga ega. Dorivor o‘simliklar va 

pestepter antiseptik ta’siri orqali anaerob bakteriyalar sonini sezilarli darajada 

pasaytiradi, bu esa og‘izdan yoqimsiz hidni kamaytiradi. Shuningdek, muntazam 

og‘iz chayish va stomatologik profilaktika galitozning takrorlanishini oldini olishga 

yordam beradi. Natijalar shuni ko‘rsatdiki, kompleks yondashuv qo‘llanilganda 

bemorlarning ijtimoiy va psixologik qulayligi oshadi, og‘iz sog‘ligi yaxshilanadi va 

dori-darmon talab qiladigan davolashning intensivligi kamayadi. 

Xulosa 

Og‘izdan badbo‘y hid kelishi ko‘p omilli muammo bo‘lib, uning 

rivojlanishida patogen mikroorganizmlar yetakchi rol o‘ynaydi. Galitozni bartaraf 

etishda stomatologik, terapevtik, fitoterapevtik choralarni uyg‘unlashtirish yuqori 

samaradorlik beradi. Dorivor o‘simliklar va pestepter yordamida kompleks davolash 

profilaktika va davolashda muhim o‘rin tutadi. 

